
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд  экспертиза нуӧдӧм йылысь

“Нормативнӧй инӧда актъяс да нормативнӧй инӧда акт балаяс серти коррупциялы паныд  экспертиза нуӧдӧм йылысь” Федеральнӧй оланпас серти да “Коми Республикаын коррупциялы паныд удж” Коми Республикаса Оланпас збыльмӧдӧм могысь Коми Республикаса Веськӧдлан котыр шуис:
1. Вынсьӧдны Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд  экспертиза нуӧдан пӧрадок 1 №-а содтӧд серти.
2. Лыддьыны вынтӧмӧн Коми Республикаса Веськӧдлан котырлысь ӧткымын шуӧм  2 №-а содтӧдын индӧм лыддьӧг серти.
3. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                         В. Тукмаков

Сыктывкар

2016 вося урасьӧм тӧлысь 2 лун
 39 № 
ВЫНСЬӦДӦМА 

Коми Республикаса Веськӧдлан котырлӧн 

2016 во урасьӧм тӧлысь 2 лунся 39 №-а шуӧмӧн
 (1 №-а содтӧд))
 Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд  экспертиза нуӧдан 
ПӦРАДОК
І. Панас

1. Коми Республикаса Веськӧдлан котырлӧн нормативнӧй инӧда актъяс серти (водзӧ - нормативнӧй инӧда актъяс) да Коми Республикаса Веськӧдлан котырлӧн нормативнӧй инӧда акт балаяс  серти (водзӧ - нормативнӧй инӧда акт балаяс) коррупциялы паныд экспертиза нуӧдӧны тайӧ Пӧрадок серти Россия Федерацияса Веськӧдлан котырӧн индӧм методика отсӧгӧн.

2. Коррупциялы паныд экспертиза  котыртӧны да сійӧс нуӧдӧны:

1) Коми Республикаса олӧмӧ пӧртысь власьт тэчасын органъяс, Коми Республикаса Юралысьлӧн Администрация кындзи, (водзӧ – канму орган)  оланпастэчасӧн урчитӧм налӧн удж юкӧнын нормативнӧй инӧда актъяс серти;

2) Коми Республикаса Юралысьлӧн Администрация (водзӧ – Администрация):

нормативнӧй инӧда акт балаяс серти;

оланпастэчасӧн урчитӧм сылӧн удж юкӧнын нормативнӧй инӧда актъяс серти.

Администрация вермӧ нуӧдны нормативнӧй инӧда актъяс серти коррупциялы паныд экспертиза быд сикас удж юкӧнын.
3. Тайӧ Пӧрадоклӧн 2 пунктын индӧм Коми Республикаса олӧмӧ пӧртысь власьт тэчасын орган выль ног котыртӧм да (либӧ) бырӧдӧм дырйи нормативнӧй инӧда актъяс серти коррупциялы паныд экспертиза нуӧдӧ  Коми Республикаса олӧмӧ пӧртысь власьт тэчасын орган, кодлы сетӧмаӧсь выль ног котыртӧм да (либӧ) бырӧдӧм органлысь уджмогъяс либӧ кодлӧн компетенцияӧ пыртӧма канму политика лӧсьӧдӧм да лӧсялана удж юкӧнын нормативнӧй инӧда ладмӧдӧм серти уджъяс.
  4. Коррупциялы паныд экспертиза оз нуӧдны сэтшӧм нормативнӧй инӧда акт балаяс серти, кутшӧмъяс воисны Администрацияӧ:

1) юридическӧй экспертиза водзвыв нуӧдӧм могысь;

2) нормативнӧй инӧда актъясӧ вежсьӧмъяс пыртӧм могысь сэтшӧм юкӧнын, кор колӧ вежны:

комиссияясӧ, сӧветъясӧ, уджалан котыръясӧ, штабъясӧ торъя пырысьӧс, а сідзжӧ кывкутысь мортӧс, коді видзӧдӧ лӧсялана нормативнӧй инӧда акт збыльмӧдӧм бӧрся;

лыдпаса (лыда) петкӧдласъяс, кутшӧмъясӧс индӧма рӧштшӧтӧн федеральнӧй оланпастэчас да Коми Республикаса оланпастэчас серти.

5. Нормативнӧй инӧда актъяс серти (нормативнӧй инӧда акт балаяс серти) коррупциялы паныд  экспертиза нуӧдӧм бӧрын вӧчӧны кывкӧртӧд.

Кывкӧртӧдсӧ лӧсьӧдӧны лӧсялӧмӧн нормативнӧй инӧда акт бала  серти да нормативнӧй инӧда акт серти торйӧн.
          Кывкӧртӧдсӧ кырымалӧ морт, кодӧс уполномочитӧма сійӧс кырымалӧм вылӧ лӧсялӧмӧн Администрациялӧн либӧ канму органлӧн инӧда акт серти.
ІІ. Нормативнӧй инӧда акт балаяс серти коррупциялы паныд  

экспертиза нуӧдӧм

6.  Нормативнӧй инӧда акт балаяс серти коррупциялы паныд экспертиза  нуӧдӧны сэтшӧм кадколастъясӧ, кутшӧмъясӧс арталӧны коррупциялы паныд  экспертиза нуӧдӧм вылӧ лӧсялана бала воан кадпассянь:

1) концепцияяс, положениеяс, пӧрадокъяс, уджаланартъяс, планъяс, уджтасъяс, правилӧяс вынсьӧдӧм (ошкӧм) йылысь нормативнӧй инӧда акт балаяс – сизим уджалан лунӧн;

2) мукӧд нормативнӧй инӧда акт балаяс – куим уджалан лунӧн.

7. Сэк, кор нормативнӧй инӧда акт балаын абуӧсь коррупциогеннӧй факторъяс, лӧсьӧдӧны кывкӧртӧд, кӧні индӧны, мый коррупциогеннӧй факторъяс абуӧсь, да ладмӧдӧны тайӧ баласӧ кывкӧртӧд кырымалӧм вылӧ уполномочитӧм мортлӧн визаӧн, кодӧс пуктӧны нормативнӧй инӧда акт баласа медводдза экземплярлӧн (подлинниклӧн) бӧръя лист вылӧ сылӧн улыс юкӧнӧ. Визаын колӧ пасйыны ладмӧдан кадпас да кырымпас.

8. Сэк, кор нормативнӧй инӧда акт балаын аддзӧны коррупциогеннӧй факторъяс, индӧм баласӧ кывкӧртӧдӧн ыстӧны лӧсялана бала вӧзйысьлы (водзӧ – бала вӧзйысь)  уджсӧ помӧдз вайӧдӧм могысь.


9. Кывкӧртӧдын гижӧм пасйӧгъяс видлалӧм бӧрын бала вӧзйысь бӧртасъяс серти кывкӧртӧд воан кадпассянь 14 лунӧн:

1) сэк, кор сӧглас пасйӧгъясӧн, мый гижӧма кывкӧртӧдын, - уджалӧ помӧдз бала вылын да ыстӧ сійӧс Администрацияӧ коррупциялы паныд выль пӧв экспертиза нуӧдӧм могысь;

2) сэк, кор абу сӧглас кывкӧртӧдын гижӧм  пасйӧгъяскӧд, - оформитӧ кывкӧртӧд кузя видзӧдласын торъяланлун серти таблица тайӧ Пӧрадок дорӧ 1 содтӧдын индӧм форма серти да ыстӧ баласӧ Администрацияӧ видзӧдласын торъяланлун серти таблицаӧн кывкӧртӧд серти видзӧдласын  торъяланлун ладмӧдӧм могысь.

ІІІ. Нормативнӧй инӧда актъяс серти коррупциялы паныд  

экспертиза нуӧдӧм

10. Нормативнӧй инӧда актъяс  серти коррупциялы паныд  экспертиза нуӧдӧны наӧн  вӧдитчӧм бӧрся мониторинг нуӧдігӧн лӧсялана календарнӧй во вылӧ коррупциялы паныд экспертиза нуӧдан план серти (водзӧ – План), кутшӧмӧс вынсьӧдӧ, быд во, ӧшым тӧлысь 20 лунысь оз сёрджык,  лӧсялӧмӧн Коми Республикаса Юралысьлӧн Администрацияса Юрнуӧдысь (водзӧ – Администрацияса Юрнуӧдысь) либӧ канму органса юрнуӧдысь.

 Коррупциялы паныд  экспертиза нуӧдан кадколастъяс, нормативнӧй инӧда акт лыд, кутшӧмъяс серти колӧ нуӧдны календарнӧй воӧ коррупциялы паныд  экспертиза, урчитӧ лӧсялӧмӧн Администрация либӧ канму орган ас кежысь.
 Вынсьӧдӧм Планӧ пыртӧма:

а) нормативнӧй инӧда акт лыддьӧг, кутшӧмъяс серти колӧ нуӧдны коррупциялы паныд экспертиза, налысь реквизитъяс да нимъяс индӧмӧн;
          б) коррупциялы паныд экспертиза нуӧдан кадколаст тӧлысьсӧ индӧмӧн;

в) кывкутысь морт либӧ коррупциялы паныд экспертиза нуӧдӧмысь кывкутысь тэчас юкӧдув.
 Канму органъяс быд во, ӧшым тӧлысь 31 лунысь оз сёрджык, ыстӧны Администрацияӧ вынсьӧдӧм План урасьӧм тӧлысь 1 лунысь оз сёрджык нормативнӧй инӧда актъяслысь, кутшӧмъяс серти колӧ нуӧдны коррупциялы паныд экспертиза, лӧсялана календарнӧй воӧ свод лӧсьӧдӧм вылӧ (водзӧ – Свод).

11. Вынсьӧдӧм Планӧ вежсьӧмъяссӧ пыртӧ лӧсялӧмӧн Администрация либӧ канму орган ӧнія вося 1 во джынйын сійӧс збыльмӧдан кывкӧртӧдъяс серти.

 Планӧ вежсьӧмъяс пыртӧм вылӧ подулӧн лоӧ:
           1) вынсьӧдӧм Планысь нормативнӧй инӧда актсӧ колӧ киритны сы вӧсна, мый:
                а) сылӧн вына кадколастыс помасис;

 б) сійӧс лыддьӧма вынтӧмӧн.

2) Планӧ колӧ содтыны нормативнӧй инӧда акт сы вӧсна, мый чинӧ акт лыд, кутшӧмъяслы колӧ нуӧдны тайӧ воӧ коррупциялы паныд экспертиза тайӧ пунктлӧн 1 пунктулын индӧм помкаяс вӧсна. Нормативнӧй инӧда актъяс киритігӧн Планӧ содтӧны та мында жӧ нормативнӧй инӧда акт.

12. Планӧ пыртӧм вежсьӧмъяс да содтӧдъяс вынсьӧдӧ найӧс пыртан лунсянь вит уджалан лунӧн лӧсялӧмӧн Администрацияса юрнуӧдысь либӧ канму органса юрнуӧдысь.

 Канму орган кадколастӧ, кутшӧмӧс индӧма тайӧ пунктлӧн медводдза абзацын, ыстӧ Администрацияӧ Планӧ вынсьӧдӧм вежсьӧмъяссӧ да содтӧдъяссӧ гӧгӧрвоӧдана гижӧд пуктӧмӧн, мый подулалӧ Планӧ пыртӧм вежсьӧмъяслысь да содтӧмъяслысь коланлунсӧ. Планӧ пыртӧм вежсьӧмъяс ыстӧны Администрацияӧ Свод стӧчмӧдӧм могысь.

13. Канму орган ыстӧ Администрацияӧ План збыльмӧдӧм йылысь отчёт:
               ӧнія волӧн  1 во джынйысь — ӧнія волӧн сора тӧлысь 5 лунӧдз;
          ӧнія воысь — отчётнӧй бӧрся мунысь волӧн тӧвшӧр тӧлысь 15 лунӧдз.
Отчётъяссӧ сетӧны тайӧ Пӧрадок дорӧ 2 содтӧдын индӧм форма серти.
Отчётъяс дорӧ пуктӧны аналитическӧй гижӧд, кытчӧ колӧ пыртны сы лыдын татшӧм юӧр:
нормативнӧй инӧда акт лыд йылысь, кутшӧмъяс серти нуӧдӧма коррупциялы паныд экспертиза да кутшӧмъясӧс пыртӧма Планӧ;

нормативнӧй инӧда актъяс йылысь, кытысь аддзӧма коррупциогеннӧй факторъяс (налысь реквизитъяс индӧмӧн);
аддзӧм да бырӧдӧм коррупциогеннӧй факторъяс йылысь (фактор нимъяс индӧмӧн);
аддзӧм да бырӧдтӧм коррупциогеннӧй факторъяс йылысь (актъяслысь реквизитъяс, фактор нимъяс да помкаяс, мый вӧсна найӧс абу бырӧдӧма, индӧмӧн) – кор факторъяссӧ абу бырӧдӧма.
14. Сэк, кор нормативнӧй инӧда актын абуӧсь коррупциогеннӧй факторъяс, лӧсялӧмӧн Администрация либӧ канму орган Планын индӧм кадколастӧ лӧсьӧдӧ кывкӧртӧд, кӧні индыссьӧ, мый коррупциогеннӧй факторъясыс абуӧсь.

15. Сэк, кор лӧсялӧмӧн Администрация либӧ канму орган аддзӧны коррупциогеннӧй фактор нормативнӧй инӧда актын, индӧм орган Планын урчитӧм кадколастӧ лӧсьӧдӧ коррупциялы паныд экспертиза нуӧдан бӧртасъяс серти кывкӧртӧд, кутшӧмлӧн подув вылын кывкӧртӧд лӧсьӧдан лунсянь 1 тӧлысьӧн вӧчӧ нормативнӧй инӧда акт бала аддзӧм коррупциогеннӧй факторъяс киритӧм могысь да пыртӧ сійӧс урчитӧм пӧрадок серти Коми Республикаса Веськӧдлан котырӧ видлалӧм вылӧ коррупциялы паныд экспертиза нуӧдан бӧртасъяс серти кывкӧртӧдлысь копия содтӧмӧн.
 Кор артмӧны лоӧмторъяс, кутшӧмъяс сьӧктӧдӧны бала ас кадӧ дасьтӧмсӧ, лӧсялӧмӧн Администрация либӧ канму орган кадколастӧ, кутшӧмӧс урчитӧма  бала дасьтӧм вылӧ тайӧ пунктлӧн медводдза абзацӧн, лӧсьӧдӧ бала дасьтан кадколаст нюжӧдӧм йылысь подулалӧм вӧзйӧм да ыстӧ сійӧс ладмӧдӧм вылӧ лӧсялӧмӧн Администрацияса Юрнуӧдысьлы либӧ канму органса юрнуӧдысьлы. Кадколаст нюжӧдӧм йылысь подулалӧм вӧзйӧмын индӧны помкаяс, кутшӧмъяс сьӧктӧдӧны ас кадӧ проект дасьтӧмсӧ, да кадколаст, кутшӧм вылӧ вӧзйӧны нюжӧдны бала дасьтан кадколастсӧ, но 30 лунысь оз дырджык кежлӧ. 
16. Сэк, кор Администрация аддзӧма коррупциогеннӧй фактор нормативнӧй инӧда актын, кутшӧм оз пыр сылӧн удж юкӧнӧ, Администрация  Планын урчитӧм кадколастӧ лӧсьӧдӧ индӧм акт серти кывкӧртӧд тайӧ Пӧрадоклӧн корӧмъяс серти да ыстӧ сійӧс видлалӧм вылӧ лӧсялана канму органӧ, кодлӧн компетенцияӧ пырӧны инӧд боксянь ладмӧдан лӧсялана юкӧнын юалӧмъяс.
17. Канму орган сыӧн урчитӧм пӧрадокын котыртӧ тайӧ Пӧрадоклӧн 16 пунктын индӧм кывкӧртӧд видлалӧм да индӧм кывкӧртӧд босьтан лунсянь 1 тӧлысьӧн дасьтӧ:

1) сэк, кор сӧглас кывкӧртӧдын гижӧм помшуӧмъяскӧд, лӧсялана нормативнӧй инӧда акт бала (водзӧ – бала);

2) сэк, кор абу сӧглас кывкӧртӧдын гижӧм помшуӧмъяскӧд, быд аддзӧм коррупциогеннӧй фактор серти подулалӧм паныд кыв (водзӧ – паныд кыв). Паныд кыв оформитӧны торъяланлун серти таблицаӧн тайӧ Пӧрадок дорӧ 1 содтӧдын индӧм форма серти.

18. Сэк, кор эмӧсь лоӧмторъяс, кутшӧмъяс сьӧктӧдӧны бала ас кадӧ дасьтӧмсӧ, канму орган кадколастӧ, кутшӧмӧс индӧма тайӧ Пӧрадоклӧн 17 пунктса медводдза абзацын, дасьтӧ бала лӧсьӧдан кадколаст нюжӧдӧм йылысь подулалӧм вӧзйӧм (водзӧ – подулалӧм вӧзйӧм) да ыстӧ сійӧс ладмӧдӧм вылӧ Коми Республикалӧн Веськӧдлан котырса Веськӧдлысьӧс вежысьлы (кывкутана могъяс юклӧм серти) либӧ Администрацияса Юрнуӧдысьлы (сэк, кор канму орган серти уджсӧ ладмӧдӧ да контрольсӧ збыльмӧдӧ Администрацияса Юрнуӧдысь). Коми Республикалӧн Веськӧдлан котырса Веськӧдлысьӧс вежысьӧн тайӧ пункт серти ладмӧдӧм подулалӧм вӧзйӧмсӧ ыстӧны Администрацияса Юрнуӧдысьлы индӧм подулалӧм вӧзйӧм сетан лунсянь 2 уджалан лунысь оз сёрджык.

Подулалӧм вӧзйӧмсӧ, кутшӧмӧс ладмӧдісны лӧсялӧмӧн Коми Республикалӧн Веськӧдлан котырса Веськӧдлысьӧс вежысь либӧ Администрацияса Юрнуӧдысь, подулалӧм вӧзйӧм сетан лунсянь 5 уджалан лунысь оз сёрджык Администрация ыстӧ канму органӧ.

19.  Сэк, кор дасьтӧма паныд кыв, канму орган тайӧ Пӧрадоклӧн 17 пунктса медводдза абзацӧн индӧм кадколастӧ ыстӧ тайӧ паныд кывсӧ Администрацияӧ, кутшӧм котыртӧ индӧм пӧрадокын найӧс видлалӧм. Сэк, кор абу сӧглас сетӧм паныд кывкӧд, Администрация сійӧс сетан лунсянь 14 уджалан лунӧн дасьтӧ юӧр, кутшӧмӧс кывкӧртӧд да паныд кыв копияяскӧд ыстӧ:

1) Коми Республикалӧн Веськӧдлан котырса Веськӧдлысьӧс вежысьлы (кывкутана могъяс юклӧм серти), случай кындзи, кутшӧмӧс индӧма тайӧ пунктлӧн 2 пунктулын, лӧсялана тшӧктӧмъяс сетӧм могысь. Лӧсялана тшӧктӧмлӧн копия тайӧ тшӧктӧм сетан лунсянь 3 уджалан лунӧн канму орган ыстӧ Администрацияӧ тӧдмасьӧм вылӧ;

2) Администрацияса Юрнуӧдысьлы (сэк, кор канму орган серти уджсӧ ладмӧдӧ да контрольсӧ збыльмӧдӧ Администрацияса Юрнуӧдысь) – лӧсялана тшӧктӧм сетӧм могысь.

20. Бала дорӧ содтӧд документъясын да гӧгӧрвоӧдана гижӧдын, кутшӧмӧс лӧсьӧдӧны тайӧ Пӧрадоклӧн 17 пунктса 1 пунктулын индӧм лоӧмторъяс дырйи, индыссьӧ, мый баласӧ пыртӧны кывкӧртӧд видлалан бӧртасъяс серти сылысь кадпас да номер индӧмӧн да тайӧ кывкӧртӧдлысь копия содтӧмӧн.

Коми Республикаса Веськӧдлан котырлӧн

 нормативнӧй инӧда актъяс да 

Коми Республикаса Веськӧдлан 

котырлӧн нормативнӧй

 инӧда акт балаяс серти коррупциялы

 паныд экспертиза нуӧдан пӧрадок дорӧ

1 СОДТӦД
Бала дорӧ видзӧдласын торъяланлун серти таблица

______________________________________________________________
(нормативнӧй инӧда акт бала сикас)
______________________________________________________________,
(нормативнӧй инӧда акт бала ним)
кутшӧмӧс лӧсьӧдӧма ________-ся ________№-а кывкӧртӧд видлалан бӧртасъяс серти.
	 Д/в

№
	Пасйӧгъяс да вӧзйӧмъяс, кутшӧмъясӧс гижӧма кывкӧртӧдын нормативнӧй инӧда акт бала серти

	Кывкӧртӧд, кӧні эм нормативнӧй инӧда акт бала серти кывкӧртӧдын гижӧм пасйӧгъясӧн да вӧзйӧмъясӧн подулалӧм сӧгластӧмлун, видлалан бӧртас

	
	
	

	
	
	


Бала вӧзйысь 

канму органса
юрнуӧдысьлӧн чин                                   ______________________
                                                                                                                                   (нимлӧн да вичлӧн инициалъяс, ов)

Коми Республикаса  Веськӧдлан котырлӧн

 нормативнӧй инӧда актъяс да 

Коми Республикаса  Веськӧдлан 

котырлӧн нормативнӧй

 инӧда акт балаяс серти коррупциялы

 паныд экспертиза нуӧдан пӧрадок дорӧ

2 СОДТӦД
 _______ во вылӧ коррупциялы паныд экспертиза нуӧдан план збыльмӧдӧм йылысь
 _______________________________________________-лӧн отчёт
(органлӧн ним)
	Д/в №
	Нормативнӧй инӧда акт лыд, кутшӧмъяслы колӧ нуӧдны коррупциялы паныд экспертиза вынсьӧдӧм Планын индӧм серти (ед.)
	Нормативнӧй инӧда акт лыд, кутшӧмъяс серти нуӧдӧма коррупциялы паныд экспертиза (ед.)
	Нормативнӧй инӧда акт ним да реквизитъяс, кӧні аддзӧма коррупциогеннӧй факторъяс 
	Аддзӧм коррупциогеннӧй фактор лыд (фактор нимъяс индӧмӧн)

	Аддзӧм коррупциогеннӧй факторъяс бырӧдӧм (бырӧдтӧм) йылысь юӧр

	1
	2
	3
	4
	5
	6

	
	
	
	
	
	



Коми Республикаса Веськӧдлан котырлӧн 

2016 во урасьӧм тӧлысь 2 лунся 39 №-а шуӧм дорӧ

2 №-а СОДТӦД
Коми Республикаса Веськӧдлан котырлӧн

 вынтӧмӧн лыддян ӧткымын шуӧм
ЛЫДДЬӦГ
1. “Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд экспертиза нуӧдӧм йылысь” Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧм.

2. “Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд экспертиза нуӧдӧм йылысь” Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2010 во косму тӧлысь 21 лунся 109 №-а шуӧм.
3. “Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд экспертиза нуӧдӧм йылысь” Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2011 во косму тӧлысь 29 лунся 176 №-а шуӧм.
4. “Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд экспертиза нуӧдӧм йылысь” Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2012 во ӧшым тӧлысь 25 лунся 589 №-а шуӧм.
5. “Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд экспертиза нуӧдӧм йылысь” Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2014 во урасьӧм тӧлысь 18 лунся 69 №-а шуӧм.
6. “Коми Республикаса Веськӧдлан котырлӧн нормативнӧй инӧда актъяс да Коми Республикаса Веськӧдлан котырлӧн нормативнӧй инӧда акт балаяс серти коррупциялы паныд экспертиза нуӧдӧм йылысь” Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2015 во тӧвшӧр тӧлысь 14 лунся 1 №-а шуӧм.

7. “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь” Коми Республикаса Веськӧдлан котырлӧн 2015 во ода-кора тӧлысь 22 лунся 231 №-а шуӧм дорӧ 1 №-а содтӧдлӧн 15 пункт.

��
	 индӧны быд нормативнӧй инӧда акт серти. 

